
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
এইবার ভারতীতে আমার “আহিতাগ্নিকা” কবিতা বেরল। সেটি এইঃ—


আহিতাগ্নিকা


সর্ব্বদেব সাক্ষী করি একি ব্রত করিলে গ্রহণ!
পথ যে দুর্গম একায়ন!

সুতীব্র দিবস আর সুদীর্ঘ শর্বরী,
অপ্রকম্প্যচিতে
সর্ব্ব ভয় পরিহরি
পারিবে কি যেতে?
হে সুখলালিতা!
দুরাশা-চালিতা!



২

দৃষ্টিবিষ সর্প সেথা জাগে অতি ভীষণ-আকার!

করে নিতা গরল উদ্গার।

ক্ষুব্ধ, ক্রুদ্ধ, ক্রূর, হিংস্র পরানী যতেক
ফিরিছে গোপনে,

আছে কণ্টক শতেক!
পারিবে সহিতে সব?
তুমি বিক্লববচনা
অশ্রু-আবিল-লোচনা!



৩

উজ্জ্বর্স্বল দ্বিজসম হইবে কি
সত্য-সঙ্গরা!

অতন্দ্রিতা, চিরলক্ষ্য-পরা!

পারিবে সাধিতে শক্তি
রিপুনিবর্হণা!

লোকহাস, ভয়, লজ্জা, মিথ্যা বিগহর্ণা
সহিবে প্রশান্ত চিতে?
অয়ি আহিতাগ্নিকা!
অতি সাহসিকা!



৪

যে অগ্নি জ্বালিলে আজি, চিরদীপ্ত
রহিবে কি তাহা?

উচ্চারিবে নিত্য স্তস্তি স্বাহা!

প্রাণাহুতি দিবে তায়! আত্মবিসর্জন

নিয়ত হইবে তার সমিধ ইন্ধন!
সঙ্কল্প অটল রবে!
হবে চিরধন্যা!
অয়ি বীরম্মন্যা!

